
MAKTABLARDA KIMYO O’QUV-LABORATORIYA XONASINING 

TASHKIL ETILISHI VA JIHOZLANISHI
J.U. Anarboyev- III kurs talabasi 

K.X. Rashidova-dotsent 
Jizzax davlat pedagogika instituti

Annotatsiya: Maktablarda tashkil etiladigan kimyo o’quv-laboratoriya 
xonasi texnik hujjatlarining moslik sertifikati, sanitariya-gigiena me’yorlariga mos 
maxsus jihozlar, asbob va uskunalar bilan jihozlangan bo’lishi lozim. Kimyo o’quv- 
laboratoriya xonasini jihozlashda meyoriy hujjatlarda keltirilgan maxsus 
jihozlarning bo’lishligi va ularning talab darajasida ishlashini ta’minlash juda 
muhim ahamiyat kasb etadi.

Kalit so’zlar: Labaratoriya, o’qituvchi va o’quvchi stoli, mo’rili shkaf, KEX 
moslamasi, doska, shkaflar.

Kimyo o’quv-labaratoriya xonasida:
O’qituvchi ish joyini va o’quvchi ish joyini tashkil etuvchi, o’quv-ko’rsatmali 

qo’llanmalarni va o’quv-laboratoriya asbob-uskunalarini saqlash imkonini beruvchi, 
texnik vositalarni saqlovchi mebel va jihozlar bo’lishi lozim[1]. O’quv-laboratoriya 
xonasi uchun 3-tabaqali sinf doskasi va magnitli doska bilan ta’minlanishi, sinf 
doskasining o’ng yoki chap tarafiga ilish uchun moslashtirilishi lozim. Doskaning 
yuqori qismida yig’ma ekran o’rnatilib, tasvirni ekranga tushurishga mos holda 
videoproektor joylashtiriladi.

Xonada videoproektor va kodoskop uchun maxsus stol bo’lishi lozim. 
Shuningdek, o’quv-labaratoriya xonasi kimyoviy tajribalar o’tkazilishi uchun elektr 
tok, toza suv hamda kanalizatsiya tarmoqlari bilan ta’minlangan bo’lishi kerak. 
O’qituvchi stoli kimyo xonasining katta yoki kichikligiga qarab ikkita yoki uchta 
qism(seksiya)dan iborat bo’ladi.

2 qismli stolda:

1-qismli tajriba mmoyishlarini o’tkazish uchun stolga rokvina, kanalizatsiya 
moslamalari o’rnatilgan va 42V va 220V kuchlanishli elektr tokiga ulangan bo’lishi 
lozim. Stolning 2-qismi o’qituvchining ishlashi uchun qulay bo’lishi lozim, 
balandligi 90sm bo’ladi. O’qituvchi stoli sinfdagi o’quvchi stolidan 20-25sm 
balandlikda joylashtiriladi va xonaning doskasi bilan oralig’idagi masofa 1,2 metrni 
tashkil etish lozim. O’quvchilar uchun ajratilgan o’rindiq bitta stol va ikkita stuldan 
iborat bo’ladi. Stolga 42V elektr toki ulangan bo’lishi lozim. Stolga toza suv hamda 
oqava suv(kanalizatsiya) tarmog’iga ulanishi kerak. Ulangan qismi va toza suv, 
oqava suv keluvchi trubalar stolning pastki qismidagi qismidagi maxsus tumbaning 
ichiga joylashtiriladi va bu tumba o’quvchilarning harakatlanishiga xalaqit 
qilmasligi zarur[2].

O’qituvchi stolining o’ng tarafida xona oynasi tomoniga tajriba namoyishlarini 
o’tkazish uchun mo’rili shkaf joylashtiriladi. Mo’rili shkaf xona devoridan 60sm, 
xona doskasidan 1,2m uzoqlikda joylashtiriladi. Mo’rili shkafning balandligi 2,5 
metrgacha bo’lib, eni 85smdan oshmagan balandlikdagi ikki tabaqali tumba ustiga 
tajriba namoyishlarini ko’rsatish uchun to’rt tomoni germetik oyna bilan qoplangan, 
xonani doska tomonidan yengil ochiladigan va tajriba namoyish jarayonida qulay 
joylashtiriladigan eshik o’rnatilgan bo’lishi kerak.

Shkafning tepa qismi to’liq yopilgan va tajribalar jarayonidagi har xil zaharli 
gazlarning chiqib ketishi uchun ventilyatsion mo’ri o’rnatiladi va u orqali oynadan 
tashqariga chiqarilib yuboriladi.Bunda xona qaysi qavatda joylashganligidan qat’iy 
nazar mo’rkon binoning eng yuqori qavat tomigacha chiqarilishi shart.

Mo’rili shkafning ichiga toza hamda oqava suv(kanalizatsiya) tarmog’i va 
elektr toki (42V va 220V kuchlanishli) ulanadi.

Sinf doskasining o’ng tarafiga elektr ta’minotini moslashtirib beruvchi- KEX 
moslamasi o’rnatiladi.Mazkur KEX moslamasi izolatsion tubalar orqali sinfdagi 
mo’rili shkaf, o’qituvchining tajriba namoyish stoli va o’quvchi stollarini elektr toki

bilan ta’minlaydi [3]. Kimyo o’quv xonasida kamida beshta qismlik shundan 
uchtasi ochiq, ikkitasi esa eshikli seksiyadan iborat to’rt ta shkaf va laboratoriya 
xonasi uchun esa bittata temir (5 qismli barcha qismlari yopiq) va ikkita maxsus 
shkaf bo’lishi kerak. Kimyo xonasi uchun berilgan shkaf xonaning orqa tomoniga 
joylashtiriladi va unga kolleksion toplam, o’quv-ko’rgazmali qurollar, darslik va 
elektron darsliklar va elektron qo’llanmalar hamda o’quv metodik adabiyotlar, 
o’quvchilar tomonidan tayyorlangan ijodiy ishlardan namunalar qo’yiladi[4]. Temir 
va ikkita maxsus shkaf labaratoriya xonasiga joylashtiriladi.Temir shkaf ichiga 
faqatgina hidi tez tarqaluvchan, qorong’u sharoitda saqlanadigan kimyoviy 
moddalar saqlanadi.ikkita maxsus shkafda zararsiz bo’lgan kimyoviy moddalar, 
labaratoriya va amaliy mashg’ulotlarda foydalaniladigan asbob uskunalar saqlanadi.

O’quv-labaratoriya xonasidagi maxsus shkaflarda saqlanayotgan kimyoviy 
moddalar tartib bilan inventar raqamlari asosida joylashtiriladi hamda uning ro’yhati 
tuzulib, shkaf eshigining ichki tarafiga ilinadi.

O’quv-labaratoriya xonasi devorida doimiy ravishda “Kimyoviy elementlarning 
davriy sistemasi”, “Kimyoviy moddalarning eruvchanlik jadvali” va “Metallarning 
faollik qatori” jadvallari bo’lishi lozim [5]. Shuningdek, xona devorida xavfsizlik 
texnika qoidalari, inventarlar ro’yhati, o’quvchilarning reyting ko’rsatkichlari 
monitoring, DTS va o’quv dasturlarida berilgan me’yoriy talablar aks ettirilgan 
bo’lishi zarur. O’quv-labaratoriya xonasining doskaga qarama-qarshi tomonidagi 
devorga kimyo fanining rivojlanishiga hissa qo’shgan yetuk olimlarning faoliyatiga 
doir qisqacha ma’lumotlar berilgan holda turishi tavsiya etiladi.

Xulosa o’rnida shuni ta’kidlash lozimki, maktablarda va ta’lim dargohlarda 
kimyo o’quv-labaratoriyasini jihozlashda tavsiya etilgan va talab qilingan tartibda

jihozlanishi lozim. Buning barchasi o’quvchilarning fanga bo’lgan qiziqishi va 
intilishi uchun zamin yaratadi.

